
Доллар — 88,41

Евро — 96,23
Валютёйы аргъБоныхъёд Хурыскаст — 07,27

Хурныгуылд — 16,56Боны дёргъ — 09,29
Республикёйы гидрометцентр куыд хъусын кёны, афтёмёй абон, 20 январы, нё

уардзён. Уёлдёфы температурё республикёйы — 5-6 градусы хъарм , Дзёуджыхъё-
уы — 8-11 градусы хъарм . 12 +

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2024 азы 20 январ — тъёнджы мёйы 20 бон, сабат Аргъ 10 сомы

Ёртёвёрсыг къамис

Ёмбырд амыдта РЦИ-
Аланийы Хицауады Сёрдар
Дзанайты Барис, архайд-
той дзы профцёдисты
ёмё куыстдётджыты ми-
нёвёрттё. Касаты Тайму-
раз рёгъмё рахаста Цёгат
Ирыстоны ёппынкъаддёр
мызды тыххёй регионалон
разыдзинады проект. Куыд
бафиппайдта, афтёмёй
мах стём, бюджетон къаба-
зы мызды хёстё чи не
‘руадзы, Уёрёсейы уыцы
регионты ‘хсён.

"Мах уыцы бёрёггё-
нёнтём цыдыстём цал-
дёр азы, кёддёр фарста
лыггонд ёрцыд. Нё иу-
мёйаг куыстён уый тынг
ахсджиаг хатдзёг у. Кёцы-
дёр къабёзты ёрмёст-
дёр ныхас цыд мызды
бёрц  фёфылдёр кёны-
ныл. Ацы аз уыцы хъуыддаг
дёр къухы бафтыд, культу-
рёйы, ахуырады, бюджеты
къабазы рахызтыстём мызд
фидыны ног хуызтём", —
загъта Профцёдисты феде-
рацийы сёрдар.
Мызд фидыны фарстайы

фёдыл радзырдта респуб-
ликёйы Фёллойы паддза-
хадон инспекцийы разамо-
нёг Берозты Тамерлан.
Ёмбырдмё ма рахастой
РЦИ-Аланийы Профцёдис-
ты федерацийы, республи-
кёйы куыстдётджыты иу-
гонды ёмё РЦИ-Аланийы
Хицауады ‘хсён разыдзи-
нады ёртёвёрсыг проект
2024-2026 азтём. Доку-
мент уёлдай ёргом здахы
фёллойы базары рёзтмё,
ёгуыст адёмён баххуыс
кёнынмё, фёллойы ёдас-
дзинады уавёртё саразын-
мё.

Касаты Таймураз куыд
фёбёрёг кодта, афтёмёй
разыдзинады проект мызд
фёфылдёр кёныны, ёф-
тиёгты рёзты, ёмё фёл-
лойгёнёг адёмы социалон
ёгъдауёй хъахъхъёныны
фарстатё рёгъмё хёссы.
Уым бынат ссардтой социа-
лон ёмё фёсивёдон по-
литикёйы ёмархайд, кус-
джыты ёдасдзинад ёмё
ёнёниздзинад. Документы
фыст ёрцыдысты куысты
уавёртё фёхуыздёр кё-
ныны, промышленнон ёмё
экологон ёдасдзинады до-
мёнтё.
Хицауады Сёрдар куыд

радзырдта, афтёмёй иу-
мёйаг куыст баст у кёрон-
бёттён хатдзёгимё. "Кё-
рёдзи фехъусём, ёмба-
рём, цы минёвёрттё ар-
хайынц ёмбырды, уыдо-

нён ёппёт фарстатё дёр
сты зындгонд. Иумёйаг
фёндёттё фёбёрёг уы-
дзысты. Ёртёвёрсыг къа-
мисы уёнгтё 10 бонмё
равзардзысты проекты со-
циалон-фёллойадон ахаст-

дзинёдтё нывыл кёныны
фадёттё. Сё фиппаинёг-
тё бахёсдзысты, уый
фёстё проект бафысдзыс-
тём", — загъта Дзанайты
Барис.
Уый ма Финансты ми-

нистрадён, районты раза-
монджытён бафёдзёхста,
цёмёй сё цёст дарой,
паддзахадон ёмё муници-
палон кусджытём мызд
куыд хёццё кёны, уымё.
Иугёр хёстё ис, уёд уы-
дёттё фехъусын кёныны
тыххёй хъуамё куса ком-
коммё телефон. Ёппёт
уыцы хабёрттё хъуамё
хёццё кёной Ёртёвёр-
сыг къамисы уёнгтём
ёмё Фёллойы паддза-
хадон инспекцимё.
Ёмбырды байхъуыстой

"Промышленникты ёмё
амалхъомты цёдис"-ы

сёрдар Хъодзаты Алан-
мё. Уый радзырдта 2023
азы куысты бёрёггёнён-
тыл. Куыд загътой, афтё-
мёй сёйрагдёр у иумёйаг
куысты размёдзыд ба-
хъахъхъёнын. Дзанайы-

фырты ныхасмё гёсгё,
республикёйы ис дзёбёх
инвестицион уавёр, амал-
хъомтё уыдёттё ёмба-
рынц. "Бирё проекттё
царды ёнтысынц, фондз
дзы сты раззагдёртё, уы-
донён радтой 65 миллиард
сомы. Фёзындзён нём 7
мин ног куысты бынаты.
Федералон ёмё региона-
лон ёххуысы мадзёлттёй
дёр пайда кёнём, туризм
рёзы. Аразын сын хъёуы
дзёбёх фадёттё. Уыцы
ран Ёртёвёрсыг къамисы
архайд ахсджиаг у", — загъ-
та Хицауады Сёрдар.
Ёркастысты ма ёндёр

нысантём дёр.

РЦИ-Аланийы 
Сёргълёууёджы
ёмё Хицауады 
пресс-службё

Социалон-фёллойадон 
ахастдзинёдтё

Цёгат Ирыстоны бюджетон къабазы кусджытён
сё мызд афойнадыл фыст ёрцыд, хёстё никёмёй
дарынц. Уый тыххёй Социалон-фёллойадон ахаст-
дзинёдтё нывыл кёныны ёртёвёрсыг къамисы ём-
бырды уыд йё раныхас Профцёдисты федерацийы
сёрдар КАСАТЫ Таймуразён. Газет ахызт йё дыккё-

гём ёнусы къёсёрыл
ёмё йын нё зёрдё зё-
гъы: дарддёр дёр хёсс
фарны хабёрттё ёмё
райгонд у дё газеткёс-
джытёй. Цыфёнды мыхуы-
ры фёрёзён дёр йё
хъысмёты фыст ис хёдза-
рёй-хёдзармё, сыхёй-
сыхмё, хъёуёй-хъёумё
ирон адёммё фарны ха-
бёрттё хёссын. "Хурзё-
рин" уыцы хёс кёддёрид-
дёр ёххёст кодта ёнтыст-
джынёй, ёмё уымё гёс-
гё дзыллё цин кодта йё
алы номырыл дёр. Хуссар
Ирыстон бирё зындзинёд-
тё бавзёрста йё азфысты
мидёг. Ахём рёстёг-иу
газеты ирвёзынгёнёг
хъёлёс дзыллёйы кёрё-
дзимё ёнгом ёрбалёууын
кодта ёмё-иу уёд фер-
вёзтысты рохуаты уаца-
рёй.

"Хурзёрин"-ы тынтё
арф хызтысты Иры кёмт-
тём Хуссарёй-Цёгатмё
ёмё-иу схъарм кодтой
адёмы зёрдётё. Газеты
фыццаг номыртё кёс-
гёйё, адёймаджы зёрдё
байдзаг вёййы бузныгад
ёмё сёрыстырдзинадёй.
1924 азы тъёнджы мёйы
фыццаг бон "Хурзёрин"-ы
фыццаг номыр куы фё-
зынд, уёдёй фёстёмё
Леуахийы уылёнтё бирё
дон ахастой денджызы
къёбицмё. Абон йё но-
мырты нымёц схёццё 20
минмё. Уыдонёй алкёцы-
дёр у XX-XXI ёнусты аз-
фысты сыф — йё цин ёмё
хъыджы хабёрттимё. Газет
кёддёриддёр уыдис цар-
ды гуылфёнты, донён цы-
дис йё ёрфыты ёмё уый
тыххёй 1974 азы, йё фыц-
цаг юбилейы къёсёрыл,

хорзёхджынгонд ёрцыд
"Кады нысан"-ы орденёй.
Мыхуыры фёрёзён ивд
цыдис йё ном ("Комму-
нист", "Советон Ирыстон",
"Хуссар Ирыстон", фёстё-
мё "Хурзёрин"), фёлё нё
ивта йё ахаст ёмё йё
бёрндзинад адёмы раз.
Сёдё азы дёргъы газетён
разамынд лёвёрдтой би-
рё разагъды лёгтё: Пли-
ты Арон, Беджызаты
Чермен, Уалыты Димитр,
Гасситы Ислам, Годжы-
цаты Ясон, Зассеты  Фи-
липп, Голоты Владимир,
Цхуырбаты Никъала,
Джиоты Солёман, Куы-
мёридтаты Алыксандр,
Тедеты Павел, Мулдарты
Таймураз, Хуыгаты Ана-
толи, Дзуццаты Хадзы-
Мурат, Харебаты Ле-
онид, Гёбёраты Юри,
Цгъойты Аринё, Биа-
зырты Роланд. Уыдонён
сё фарсмё лёууыдысты,
сё курдиаты тых ирдёй
кёмён зындис, ахём фёл-
тёрдджын мыхуыры кус-
джытё.
Цыфёнды национ газе-

тён дёр йё хъысмёт ён-

гом баст у, цы адёмён
лёггад кёны, уыдонимё.
"Хурзёрин" дёр кад ёмё
радимё ёххёст кодта уы-
цы уёззау, фёлё бёрнон
хёс. 1989-2008 азты газет
тохгёнёг дзыллёйён ссис
ныфсы мёсыгы хуызён.
Развёдсгарёгау тырныдта,
уынгёджы уавёрты цы
хъёутё уыдысты, уыдоны
цёрджытём. Ёмё сём
хаста рёстдзинады хабёрт-
тё, лёвёрдта сын ныфс
фидёныл ёууёндынмё.
Уыцы азты йё алы номыр
дёр цыдис къухёй-къухмё
ёмё сын хаста зёрдёрух-
сы тёлмёнтё. Уымё гёс-
гё йё рауадзыныл зын уа-
вёрты ёхсарджынёй куыс-
той типографийы кусджытё.
Рёстёг дугъон бёхёй

уёлдай нёу. Фынддёс азы
размё Уёрёсе банымадта
Хуссар Ирыстоны хёдбар-
дзинад. Уый дзыллёйы
зёрдёйы бауагъта стыр
ныфс ёмё йын срухс кодта
йё фидёны фёндаг. "Хур-
зёрин"-ыл дёр хур ёркаст
ёмё йё хуыз скалдта. Йё
кусджытё бахаудысты уёл-
тёмёнады уылёнты ёмё
зёрдёрухсдёрёй бав-
нёлдтой сё бёрнон куыст-
мё. Республикёйы уавёр
хуыздёрёй-хуыздёр кёй
кодта фёстаг дёсазоны,
уый дёр хорзёрдём фё-
зынд газеты уавёрыл. Фё-
зындис журналистты ног
фёлтёр ёмё ныфс ба-
уагътой "Хурзёрин"-ы фи-
дёны тыххёй. Уёдё сын
ног компьютерон техникё
сё къух кёй фёрёуёгдёр
кодта, уый дёр банымайын
хъёуы хорзыл. Бёрёгбон
фидауы лёвёрттё ёмё
арфётёй. Ёмё уымё
гёсгё юбилярён нё зёр-
дё зёгъы, фыццаджыдёр,
ёнёниздзинад ёмё
сфёлдыстадон ёнтыстдзи-
нёдтё йё кусджытён.
"Хурзёрин"-ы тынтё
ёнустём рёвдауёд
дыууё Ирыстоны дёр.

Газет "Рёстдзинад"-ы
кусджытё

Цёгат Ирыстонён рад-
той 298 милуан сомы бёрц
грант ёнётёхёг авиацион
системёты уёлёмхасён
хайёдтё байгом кёны-
нён. Ацы хабар респуб-
ликёйы Сёргълёууёг
Сергей МЕНЯЙЛО йё
телеграм-каналы фехъу-
сын кодта.

"Республикё архайы
национ проект "Ёнё-
тёхёг авиацион систе-
мётё"-мё хауёг про-
граммё "Фыдыбёстон
ёнётёхёг авиацион сис-
темётёй пайда кёнын-
мё разёнгард кёнын"-ы.
Проекты архайынц рес-
публикёйы ёппёт район-
тёй 18 скъолайы ёмё
Цёгат Кавказы аграрон-
технологон колледж. Про-
екты архайёг алы скъо-
лайён дёр балхёндзыс-
ты 12 милуан сомы, кол-
леджён та — 60 милуан
сомы аргъ ифтонггёрзтё.
Ацы аз ёнётёхёг авиа-
цион системёты къабазы
уёлёмхасён ёмё астё-
уккаг профессион ахуыра-
ды программётё ёппын-
къаддёр 950 адёймагыл
цёмёй ёххёссой, ууыл
бацархайдзыстём," —
фыссы республикёйы
Сёргълёууёг.
Регионы разамонёджы

ныхасмё гёсгё, фёстё-
дёр фёсивёдён уыдзён
сё зонындзинёдтёй
хъёууон хёдзарады,
арёзтады, инфраструкту-
рёмё цёстдарды, кар-
тёарёзтады, видеокуыс-
тад ёмё ёндёр къа-
бёзты спайда кёныны
фадат.

("15-ём регион")

Программё Юбилей

"Хурзёрин"-ы тынтё 
ёнусмё рёвдауёд дыууё Иры 
"Хурзёрин"-ы газет акасти йё сёдё азы сёрты. Нё

фыдёлтё-иу искёмён арфё куы кодтой, уёд-иу загъ-
той: "Дё сёдё азы сёрты акёс!" Ёмё-иу искёуыл сё
арфё куы ёрцыд, уёд-иу сё цинён кёрон нал уыд.
Ёгас Ирыстоны уарзон газет "Хурзёрин" ныр 100 азы
дёргъы хёссы хабархёссёджы тырыса. Уый у уёззау
хёс, фёлё кадджын хъуыддаг.

Грант
райстам

Форум-равдыст

Хъуыддаджы програм-
мё бацёттё кодта Уёрё-
сейы Нымёцон рёзты ми-
нистрад. Тынг бирё фем-
бёлдтыты архайдтой, ин-
формацион технологиты
къабазы дёсны специа-
листтимё ныхас кодтой,
бёстёйы нымёцон рёзты
фарстатё ёвзёрстой.
Форум-равдысты фёз-

мё ёрбацыдысты Уёрё-
сейы Хицауады Сёрдары
хёдивёг Дмитрий Чер-
нышенко, нымёцон рёз-
ты, бастдзинады ёмё
дзыллон коммуникациты
министр Максут Шадаев.
Пленарон ёмбырд "ИТ,
телеком, Интернет: национ
лидертё сёхёдёг куыд
рёзынц, къабазы рёзтыл
куыд ахадынц"-ы бацар-
хайдта РЦИ-Аланийы Хи-
цауады Сёрдар хёдивёг
Ёгъуызарты Мурат.
Йё раныхасы Дмитрий

Чернышенко куыд загъта,
афтёмёй бёстёйы раз-
мёдзыдыл 2030 азмё
тынг фёбёрёг уыдзысты
национ 5 нысаны. Нырмё
дёр ис раппёлинаг бё-
рёггёнёнтё, нымёцон
рёзты схызтыстём 74

процентмё. Онлайн-хуыз-
мё раивтам социалон
ёгъдауёй ахадгё лёг-
гёдтё, информацион
технологитыл схардз код-

там 540 миллиард сомы.
Паддзахадон лёггёдтё
исынц 109 милуан адёй-
маджы.
Уыцы бонты Цёгат

Ирыстоны равдыстытё
дёр баст уыдысты инфор-
мацион технологитимё.

Йё фёзуатыл Ёгъуызары-
фырт скодта цалдёр фем-
бёлды Цёгат Кавказы фе-
дералон зылды регионты
минёвёрттимё. Бацыд
ма иннё субъектты рав-

дыстытём дёр. Республи-
кё рёгъмё рахаста туриз-
мы рёзтимё ёмё Цёгат
Ирыстоныл транзитон
транспорт цёуынимё баст
дыууё егъау проекты.

БУТАТЫ Эльзё

Нымёцон рёзтимё баст нысантё
РЦИ-Аланийы Хицауады Сёрдары фыццаг хёди-

вёг ЁГЪУЫЗАРТЫ Мурат ёмё республикёйы Ны-
мёцон рёзты комитеты сёрдар ГЁХАТЫ Даниил ар-
хайдтой Дунеон форум-равдыст "Уёрёсе"-йы Нымё-
цон хъуыддаг райтындзыны бонты. 

Центры специалисттё
ёппёт кардиологон служ-
бёйы куыстмё цёст дар-
дзысты, бёрзонд артериа-
лон ёлхъывдадимё рын-
чынты ласыны тыххёй
дзуапп дётдзысты, стёй
зёрдёйы низтёй сёйёг
адёмы номхыгъд араз-
дзысты.

— Ног кусёндоны фёр-
цы зёрдёйы ёмё да-
дзинты низты аххосёй
мёлынады къёпхён кёй
фёныллёг уыдзён, ууыл
зёрдё дарём. Зёрдёйы
низты фёдыл медиктём
ёвёстиатон фёдзырдты
фылдёр хай "10" службё-
мё кёй хауы, уый нымай-

гёйё, тагъд медицинон
ёххуысы специалисттёй
зёрдёйы низты уавёрон
центры куыст фёнывыл
кёныны фёдыл фиппаи-
нёгтё ёмё фёндёттём
ёнхъёлмё кёсдзынён.
Уавёрон центры фёрцы
уыдзён зёрдёйы низтёй
сёйёг адёмы номхыгъд
ёнёкъуыхцыйё аразыны
ёмё ацы рынчынтён ме-
дицинон ёххуысы къёп-
хён фёуёлдёр кёныны
фадат, — загъта нё рес-
публикёйы ёнёниздзи-
над хъахъхъёнынады ми-
нистр Тебиаты Сослан.

ДАТИТЫ Ольгё

Медицинё

Уавёрон центр скусдзён
Дзёуджыхъёуы Республикон клиникон

рынчындоны бындурыл кусын райдайдзён
зёрдёйы низты уавёрон центр.

Национ проекттё  ёмё
федералон программётё
ивгъуыд азы царды уагъд
куыд цыдысты, уый тых-
хёй дзургёйё, Хицауады
Сёрдары хёдивёг фё-
бёрёг кодта, инфра-
структурон бюджетон
ёмё къазнайы сёрма-
гонд ёфстёуттимё ар-
хайгёйё, куыст бёрзонд
ёмвёзадыл кёй цыди.  

— Ёппёт регионтё
дёр сёрёнёй архайынц
национ проекттыл, фёлё
се 'хсён ис раззагдёрты
къорд, кёцытё сё куысты
хъёд дзёвгар фёбёр-
зонддёр кодтой. Уыдон
сты Нижегородаг, Иркут-
скы облёсттё, Бурятты
ёмё Цёцёны республи-
кётё, Республикё Цёгат
Ирыстон-Алани. Уыдонёй
уёлдай ма 31 регионы ив-

гъуыд аз равдыстой  хуыз-
дёр бёрёггёнёнтё фе-
дералон программётыл
кусгёйё, ёмё уын буз-
ныг, уый иттёг хорз бё-
рёггёнён у, — загъта
Марат Хуснуллин.
Уый ма бахахх кодта,

дарддёр 2030 азмё ком-
муналон инфраструкту-
рёйы рацарёзты комп-
лексон программёйыл
куыст кёй цёуы, ёмё
ёмбырды архайджытён
бафёдзёхста, цёмёй
иудадзыг цёрёнуатон-
коммуналон хёдзарады
куыст бёрзонддёр ём-
вёзадмё сисыныл ёмё
йё рацарёзтыл архайой.
Уый тыххёй фехъусын код-
та РЦИ-Аланийы Сёргъ-
лёууёджы ёмё Хицауа-
ды пресс-службё.

ГАПБАТЫ Алетё

Бёрёггёнёнтё

Цёгат Ирыстон — 
раззагдёрты хыгъды

Цёгат Ирыстон ис, национ проекты сёрёнёй чи ар-
хайы, уыцы раззагдёр регионты хыгъды. Уый тыххёй
фехъусын кодта Уёрёсейы Федерацийы Хицауады Сёр-
дары хёдивёг Марат ХУСНУЛЛИН, 2023 азы куысты
бёрёггёнёнтё кём бахыгътой, регионалон рёзты Хи-
цауады къамисы президиумы (штабы) уыцы ёмбырды.  

Ахём къордты архайд
алы адёмтём иухуызон у:
ёнёраст хъуыддёгтёй ис-
бон скодтой, бёрзонд сбад-
тысты ёмё сёхицён рад-
той, бёстёйы фёллойён
хи бакёнын ёмё разамынд
дёттыны бар. Уымё гёсгё
уыцы къордтём алыхаттдёр
вёййы сё бынтё бахъахъ-
хъёныны цымыдистё
(фёлмёнёй йё зёгъём
афтё). Уыдонён иумё-
йагёй ницы ис бёстё ёмё
адёмы лыггёнинаг фарсты-
тимё. Уымё гёсгё сём
нымады никуы уыдзён ца-
вёрдёр "национ хъуыды".
Сё кёфхъуындарон фёнд-
тён пайда чи нё уа, уый
ныхмё уыдзён сё тох ёп-
пыныдзух дёр. Абоны рёс-
тёг "нырыккон уёздётты"
— ног ирётты (кёс: туг-
цъиртё) дих кёнынц дыууё
къордыл: иутён сё къухы
ис хицауад, иннётён та —
бёстёйы фёллой. Фыц-
цёгтён сё нысан у фёллой
скёнын, цалынмё сын фа-
дат ис, уёдмё; иннётё та
сё фёллойы фёрцы тыр-
нынц ёмё бырсынц хицауа-
ды сконды бынёттё бацах-
сынмё. Дыууё фыры
хуызён фёйнёрдём фё-
цёуынц, ёмё кёрёдзи куы
ныггуыпп кёнынц, уёд сё
цёхёрёй мёгуыр адём
басудзынц.
Сё исбон ёмё барады

фёрцы "куыдз ёмё гёды"
куыд хъазой, афтё фёси-
вёд ёмё ‘взонгадимё хи-
ирхёфсёнтёй сёхицёй
тыхстхуыз адём аразынц.
Ёмё уыдон куы "срёгъёд"
вёййынц, уёд сын "национ
хъуыдыйы" бёсты баппа-
рынц алыхуызон ("патрио-
тон", "динон", "спортивон",
кёнё ёндёр исты "онтё")
хъёзтытё. Цёмёй нё
адёммё ёцёг патриотон
ёнкъарёнтё ма гуырой,
уый тыххёй нё мыхуыры
фёрстё, радиохъусынады
уылёнтё, телеуынынады
экрантё ёмё интернеты
хызёгтё байдзаг сты алы-
хуызон ёнёкёрон сериал-
тё, ёнёпайда телерав-
дыстытё ёмё радиоба-
кастытёй. Ёмё дзы кёй
сёр нё разындзён, кёй
хъёлёс нё райхъуыс-
дзён?!. Уыимё цъыф ка-
лынц Фыдыбёстёйы хёсты
Стыр Уёлахизыл, раст
адём ёмё патриоттыл.
Алыхуызон ёдылы, ёнё-
сёрфат, ёнёбындур хъуы-
дытё парахат кёнынц адё-
мы ёхсён — импери сара-
зын, ног паддзах равзары-
нёй — бёстё фараст хайыл
ныддихтё кёныны онг. Цы-
ма райсом паддзах куы рав-
зарём, уёд АИШ ёмё Ны-
гуылёйнаг бёстётё сё
санкцитё аивдзысты, уый
хуызён. Хуыцау хорз ёмё
нё бёстёйы ивгъуыд ёну-
сы нёуёдзём азтё фёсте
аззадысты, ёндёр та исты
фыдбылыз ёрцыдаид нё
дзыллёйыл.
Нё бёстёйё динон пад-

дзахад кёнё монархи сара-
зынмё чи сиды, уыдоны
адёмы мёт ёппындёр
нёй: сё нысан у дины
ёххуысёй дзыллёйы ёнё-
разыдзинад иннёрдём аз-
дахын, цёмёй та, раз-
дёрау, ёууёндын райдайой
"фидёны рухс цардыл",
Хуыцауы паддзахадыл ёмё
афтё дарддёр. Афтёмёй
та — цыфёнды дин хъахъ-
хъёны ёмё парахат кёны
цагъарад (раб божий, раба
божья...) ёмё уымё гёсгё
цёуы алы хицауады зёрдё-
мё дёр. Фёлё диссаг та
куыд нё у, дунейы цытджын

ёвзёгты "цагъары" бёсты
ёндёр дзырд кёй не
ссардтой, уый. Ёмё йё
кёд агургё дёр нё кодтой,
кёд сё хъёугё дёр нё
кодта. Ныртёккё ёгас ду-
нейы мидёг дёр динёй ра-
зы нал сты: пысылмёттём
фёзынд ваххабизм, евро-
пёйаг адёмтё дёр ёууён-
кыл сё къух исын райдыд-
той. Зёгъём, Лондоны
1000 чырыстон кувёндонёй
700 ёввахс уёйгонд(?!.)
ёрцыдысты: ничиуал сём
цыд ёмё хъалон цёмёй
фыстаиккой, уый сём нал
уыд. Цёмён афтё рауад,
зёгъгё, исчи куы бафёрса,
уёд ын дзуапп агурыныл
бирё хъуыды нё хъёуы.
Зёххы къори ёмё йё дуне-
ёмбарынадон уагёвёрды
ёрцыдис стыр ивддзинёд-
тё.
Уёлдёр цы загътам, уый

нё дызёрдыггёнын нё
уадзы, "национ хъуыды"-мё
фаг хъусдард никуы уыдис,
нёдёр коммунисты рёстё-
джы, нёдёр демократты
дуджы. Уымён ёмё уыдон
ёгас адёмты хъауджыдёр
цардысты ёмё цёрынц
ёндёр закъёттём гёсгё.
Раздёры хуызён ныр дёр
ног уырыссёгтё, ног ирёт-
тё цёрынц мёнг бындур
сидтмё гёсгё: "Хицён ни-
цы, ацыдёр — ёндёртён!
Ёцёг сё баууёндын нёма

фёнды иу тынг вазыгджын
хъуыдыйыл: абон адёймаг
цыдёриддёр кёны, уый
кёны, фыццаджыдёр, йёхи
тыххёй. Фёлё дзыллёйы
минёвёрттё ёхсёнады
мидёг сё хёстё сыгъдёг-
зёрдёйё куы ёххёст кё-
ной, уёд сё архайд пайда
хёссын райдайы "иннё-
тён" дёр. Цёмёй ахём
цардыуаг ныффидар уа нё
бёстёйы, уый тыххёй схё-
цын хъёуы уёлёмё нё
экономикёйыл. Ёмё уёд
адёмы цард дёр зынгё
фёхуыздёр уыдзён.
Ёрмёст нефт, газ ёмё хё-
цёнгарз уёй кёнынёй
уёлдай нё хицауады агу-
рын хъёуы ёндёр фёрёз-
тё ёмё мадзёлттё дёр.
Уымён ёмё уыцы хуызы цы
пайда райсём, уымён йё
фылдёр хай бамидёг вёй-
йы фёсарёнты ёмё дзы
нё экономикёйы рёзт, кё-
нё нё адёмы царды уа-
вёртё фёхуыздёр кёны-
нён ницы фёпайда вёййы.
Цёмёй ахём домёнты

бындурыл амад программё
адёмён ахъаз кёнын рай-
дайа, уый тыххёй уёлёмё
сисын хъёуы ёппёт ёхсё-
нады фёткёвёрдадон ём-
вёзад. Ёнё уымёй ёхсё-

надён йё бон нё
бауыдзён, Ельцины рёстё-
джы сёфт чи ёрцыдис, уы-
цы этикон нысёнттё сё
бынаты сёвёрынён. Нё
бёстёйы знёгтё ёнёрлё-
угё цъыф калынц Фыдыбё-
стёйы Стыр хёсты архай-
джытыл, халынц ёдзард
хёстонты цыртдзёвёнтё
ёгас Европёйы паддзахад-
ты дёр. Советон Цёдис
ёмё Германы нацистты
ёмхуызон нымайынц дыккаг
дунеон хёст ракъахджытыл.
Ельцины дуджы сё сёр цы
идеологтё сдардтой, уыдон
нын дёнцёг хёссынц Сол-
женицынёй, уёйгёнёгёй.
Уыйбёрц цъыф ничи фё-
калдта нё Цытджын Цёди-
сыл. Фёрахёт-бахёт кодта
алыхуызон бёстётыл, ёп-
пынвёстаг, ёрбынёттон
АИШ-ы Вермонты Штаты.
Ныгуылён идеологийы сёр-
хъуызойтё дзы йё рёстё-
джы хорз спайда кодтой,
уый фёстё никёйуал хъуыд
ёмё ферох ис... Йё уавёр
куы бамбёрста, уёд сфёнд
кодта фёстёмё Уёрёсе-
мё ёрбаздёхын. Здёхгё
та ёрбакодта нё бёстёмё
Дард хурскёсёнырдыгёй.
Цёугё та кодта поезды
ёмё ёнёфенгё нё фё-
цис, бёстё ёмё адёмтё
цы уавёры скуыси сты, уый;
паддзахады сёхи бакодтой,
ахёстон рагёй кёмё
куыдта, уыдон. Афтё зё-
гъён ис Сталины чызг Свет-
ланё Аллилуевайё дёр.
Фыццаг уыд ёмё ауёй код-
та йё фыды — аивта йё
мыггаг. Уый фёстё ауёй
кодта йё Райгуырён
бёстё, йё сывёллётты
сидзёрёй ныууагъта, аф-
тёмёй фёлыгъд фёса-
рёнтём. Уымёй дёр спай-
да кодтой, стёй уый дёр
ферох ёмё йё цард фёци
Лондоны мёгуырдоны.
Уёйгёнёг разынд йё чызг
Ольгё Петерсон дёр — иу
хатт дёр йё мады мёгуыр-
доны нё бабёрёг кодта.
Цыбыр ныхасёй, цы
агуырдта Светланё, уый
ссардта.
Адёймаг йё фёстаг

къёхтыл куы слёууыд ёмё
ивгъуыдыл йё къух куы сис-
та, уёдёй фёстёмё хъуы-
ды кёнын райдыдта йё фи-
дёныл. Уыцы зондахаст
дзыллёйы кёны кёрёдзи-
мё хёстёгдёр ёмё сё
рох кёнын нё уадзы, адём
кёй сты, уый. Ёнё уыцы
ёнкъарёнтёй аразён нёй
удгоймаджы ахастдзинёд-
тё дзыллёимё. Уымё гёс-
гё тырнын хъёуы, алчидёр
йё лёджыхъёд сёриба-
рёй кём ёвдиса, ахём
цардыуагмё... Ёххёстдзи-
надмё тырнгёйё, уыдон
агурынц фёткёвёрдадон
сыгъдёгдзинад. Рёстдзи-
надыл ёууёндын ирон адё-
мён сё туджы ис, ёмё йё
уымё гёсгё, цёсты
гагуыйау, хъахъхъёнын
хъёуы. Ивгъуыдмё нё
цёстёнгас здахгёйё, мах
дисы бацёуём фыдёлты
сёрибармё бёллынадёй,
хъысмётыл ёууёндыдад
ёмё сё кадылмардёй.
Абон куыд сбёрёг, афтё-
мёй уыдонён мин азты
дёргъы сё царды бындур
ёвёрд ёрцыдысты ёп-
пётадёмон хёзнатё. Уыцы
зонындзинёдтё сын гом
кодтой сё удыхъёд, ногёй
нывёстой сё сурёт. Алы
адёймаджы сурётён дёр
ис мид ёмё ёддагон ми-
дис. Уыдоны сёйраг нысан
у хи ёххёст сурёт нывён-
дын. Адёймаджы архайд ын
ивы йё цардыуаг, йё
куысты уаг, йё цёстёнгас,
йё уынынад. Фёлдзусад
ёххёст кёны адёймаджы
бёллиц ёмё йын уёнгрог
кёны йё уагёвёрд ёмё
йё мидсёрибар.

ХОЗИТЫ Барис

"Россия-24" телека-
налы ныхас кёнгёйё,
ДОМ.РФ-йы генералон
директор Виталий Мут-
ко куыд загъта, афтё-
мёй, уёвён ис, ёмё
ацы аз нё бёстёйы но-
гарёзт хёдзёртты ёргъ-
ты рёзт фёсындёг,
дыккаградон базары
квадратон метры аргъ та
фёаслам уыдзён.
Хицауы бынатахсёг

адёймаджы ныхасмё
гёсгё, ныры экономи-
кон уавёр, стёй
афёдзы астёу льготон

ипотекёйы архайдён
кёрон кёй сёвёрдзыс-
ты, бинонты ипотекёйы
архайды ёмгъуыд та
хицауад кёй адаргъ

кёндзён, ацы азы раг-
агъоммёйы бёрёггё-
нёнтё цёттё кёнгёйё,
уыдёттё нымаинаг сты.

Нё уацхёссёг

Официалон уагёй штаб
гом кёныны кадён арёзт
ёмбырды ныхас кён-
гёйё, Цёгат Ирыстоны
Сёргълёууёг, политикон
парти "Иугонд Уёрёсе"-
йы регионалон хайады ны-
мёрдар Сергей Меняйло
загъта:

— Нё бартём гёсгё,
не 'ппёты — сенаторты,
депутатты, республикёйы
хицауады уёнгты ёмё
ёхсёнадон организациты
раздзогты — хёс у Райгуы-
рён бёстёйы ёмё цёга-
тирыстойнёгты фёрныга-

ды сёраппонд кусын.
Адёймаг кёцы партийы
уёнг у, уый нё нымай-
гёйё, штабы хёс у дзыл-
лёты иукёнынады центр
суёвын. Иумёйагёй нын

ёппёт фарстатё алыг кё-
нын бантысдзён.
Регионы разамонёг

сёрмагонд ёфсёддон
операцийы архайджытён,
сё бинойнёгтён ёмё
ёххуысгёнёг активист-
тён раарфё кодта. Ёхсё-
надон ёххуысы штабы
фёрцы хицауады минё-
вёрттё ёмё дзыллётён
уыдзён кёрёдзиимё ны-
хас кёныны, стёй граж-
дайнаг фёндёттё ирта-
сыны фадат. Штабы араз-
дзысты тематикон фем-
бёлдтытё ёмё алыхуы-
зон мастер-класстё. Уёл-
дай фылдёр ёргом здах-
дзысты ног регионты цё-
рёг адёмён ёмё сёр-
магонд ёфсёддон опера-
цийы архайджытён ёх-
хуысы фарстатём.

"15-ём регион"

Уымёй уёлдай, феде-
ралон ахуыргёнёндоны
студенттё ёфсёддон
службёгёнджытён са-

рёзтой ёмбёхсён хызтё
ёмё блиндажон мы-
дадзын цырёгътё.

— Фёстаг дыууё азы

дёргъы нё университеты
коллектив сёрмагонд ёф-
сёддон операцийы архай-
джытён ёмё ног регион-
ты цёрёг адёмён
ёрёмбырд кодта цалдёр
тоннёйы бёрц гуманита-
рон ёххуыс. Уымёй уёл-
дай, ёмбёхсён хызтё

ёмё акъоппон мыдадзын
цырёгътё аразыны
фёдыл сёдё акцийё

фылдёр баххёст кодтам.
Нё бёстёйы кад хъахъ-
хъёнёг, не 'фсёддонтён,
дарддёр дёр ёххуыс
кёндзыстём, — загъта
университеты ректор
Дмитрий Беспалов.
Гуманитарон ёххуыс

кёмён барвыстой, сёр-
магонд нысаниуёджы уы-
цы 25-ём хицён гвардион
полчъы ёфсёддон служ-
бёгёнджытё ахуыргё-
нёндонён аудынады тых-
хёй бузныг загътой.

"Ёххуысы тыххёй уын
арфё кёнём. Рох нё кёй
нё кёнут, уый нын ёхсыз-
гон у. Уё бёллицтё уын
баххёст кёндзыстём
ёмё уём ёнёмёнг уё-
лахизмё ёрбаздёх-
дзыстём", — фыст ис
видеоныхасы.
Фиппаинаг: федералон

университеты ёфсёддон
ахуырадон центр кёй са-
рёзта, гуманитарон ёх-
хуысы фылдёр хай
ёрёмбырд кодтой ахём
акци "Ёрдзыл аудгёйё,
Фыдыбёстё хъахъхъён-
джытён ёххуыс кёнём"-
ы фёрцы.

САУТЁТЫ Тамилё

Горёты 
уынгты
нывылад

Дзёуджыхъёуы спе-
циалисттё горёты уынг-
ты рухскёнынады 15
мин иуёджы баивтой
ног электрон тых фё-
стауёрцгёнёг рухсдио-
дон цырёгътёй (уый у
муниципалон иугонды
рухскёнынады 90 про-
центы).

— Проект кёй ёххёст
кёнём, уый фёрцы ми-
крорайон "Ног горёт"-ы
уынгты рухскёнынады си-
стемё скуыста. Нырыккон
технологитёй пайда кё-
ныны фёрцы горёты
уынгты рухскёнынады си-
стемё нывыл кёныны
фёдыл энергетикон лёг-
гадкёнынады фидыд
Дзёуджыхъёуён нымад у
ахадгёдёр инвестицион
проекттёй иуыл. Проект
ёххёст кёныны фёрцы
уыдзён электрон тыхыл
хёрдзты бёрц ёхсай
проценты фёкъаддёр кё-
ныны, стёй транспорт
ёмё фистёг бёлццёт-

тён ёдасдзинады иумё-
йаг къёпхён фёуёлдёр
кёныны фадат, — загъта
Дзёуджыхъёуы админи-
страцийы сёргълёууёг
Милдзыхты Вячеслав.
Фиппаинаг: электрон

тых фёстауёрцгёнёг
технологитё скусын кё-
ныны фёстё ист фёста-
уёрцгонд фёрёзты хар-
дзёй инвесторы хёрдзтё
кёй бафидынц, уымёй
фидыд иннё фидыдтытёй
хицён кёны.

БЁЗЗАТЫ Алинё

Муниципалон исбона-
ды тыххёй закъонёвё-
рынады домёнтё куыд
ёххёст кёнынц, уый
сбёлвырд кодта Горёт-
гёрон районы прокура-
турё.

Куыд рабёрёг, афтё-
мёй 2018 азы июнёй ён-
дёразы январы онг Джы-
зёлы администрацийы
сёргълёууёг хёдзарадон
чингуытёй ёнёзакъонёй
кёй радта, уыцы фыстё-
джытём гёсгё, 9 адёй-
магмё зёххы хёйтты фё-
дыл бартё уыд, афтёмёй
ацы адёймёгтём ёцёг
уагёй амынд бартё нё
уыд.
Фёстёдёр уыдон мёнг

рафыстыты бындурыл зёх-
хы хёйтты фёдыл исбона-
ды бар срегистраци кодтой.
Амынд ёууёлтё нымай-

гёйё, прокуратурё тёр-
хондонмё кёй барвыста,
уыцы куырдиётты фыст уыд
афтё: "Зёххы хёйтты
фёдыл исбонады бары
паддзахадон регистраци
нымад ёрцёуёд мёнгыл,
фыстытё исбонады иугонд
паддзахадон номхыгъдёй
иппёрдгонд, стёй ёнё-
закъон хицёуттёй ист
ёрцёуёнт".
Тёрхондон прокуроры

ёппёт домёнтыл сразы.
Слестгёнёг оргён хъё-

уы администрацийы
сёргълёууёгыл Уголовон
кодексы 292 статьяйы 2
хаймё гёсгё кёй сарёзта,
уыцы уголовон хъуыддёг-
тыл ёрныхас кёнгёйё,
тёрхондон хъёуы хицауы
фёивар кодта 330 мин со-
мёй, стёй йё 15 мёйы
ёмгъуыдмё хицауады ми-
нёвары хёстё ёххёст кё-
ныны куыстимё баст бы-
нёттон хиуынаффёйады
оргёнты бынёттё ахсыны
барёй фёцух кодта.

ХЪАРАТЫ Каринё

Фидёнмё мёнг 
сагъёстимё цёуён нёй

(ёнё национ хъуыдыйё адёмён уёвён нёй)

Алы адёмы ёхсён дёр ис, национ иудзинадыл
зёрдёйё чи тыхсы ёмё йём йёхи пайдайы
цёстёй чи нё кёсы, ахёмтё. Цыфёнды бёстёйы
адёмты тыххёй дёр ныхас куы фёцёуы, уёд уый
ёмбарын хъёуы афтё: нацийы бындурёвёрёг
дзыллё ёмё йын йё хъаймагъ чи хёры, уыцы
"тёрхоны лёгтё". 

Адёймаг йё фёс-
таг къёхтыл куы
слёууыд ёмё ив-
гъуыдыл йё къух куы
систа, уёдёй фёс-
тёмё хъуыды кёнын
райдыдта йё фидё-
ныл. Уыцы зонд-
ахаст дзыллёйы кё-
ны кёрёдзимё хёс-
тёгдёр ёмё сё рох
кёнын нё уадзы,
адём кёй сты, уый.
Ёнё уыцы ёнкъа-
рёнтёй аразён нёй
удгоймаджы ахаст-
дзинёдтё дзыллё-
имё. 

”

“
Барад

Бынёттон 
хиуынаффёйад

Хъёуы 
хицауён —
тёрхон

Иумёйаг архайд

Аудынад

Ёхсёнадон штаб
Ахуырадон ёмё ёхсёнадон проекттё ёххёст

кёныны, мастер-класстё аразыны ёмё интернеты
фёрцы комкоммё уагёй ныхас кёныны фадат кём
уыдзён, Дзёуджыхъёуы байгом ёхсёнадон ёх-
хуысы ахём штаб.

Стъараполы ёрбынёттонуёвёг Цёгат Кавказы
федералон университеты студенттё ёмё ахуыргён-
джытё ёрёджы сёрмагонд ёфсёддон операцийы
архайджытён радон хатт арвыстой гуманитарон ёх-
хуыс — хойраг, хостё, сыгъдёггёнён фёрёзтё
ёмё хъарм уёлёдарёс (ёдёппёт — 2 тоннёйё
фылдёр).

Ёз мё уацхъуыды
сёргонд афтё
схуыдтон, газет

"Рёстдзинад"-ы куы бака-
стён сёйраг редакторы
хёдивёг, дёсны журна-
лист Бутаты Эльзёйы ёр-
мёг, уёд, ёмё мён дёр
ёрфёндыд, куыд Кировы
районы хистёртёй иу, аф-
тё Ёрджынарёджы фён-
дагсар Уастырджийы
кувёндон арфёйаг, та-
буйаг бынат кёй у, уый
тыххёй мё хъуыдытё зё-
гъын. Уый раджы заман
ёрёнцадис Ёрджынарё-
джы, бур къардиуы сёрмё
цы чысыл сарагонд уыдис,
уый бын. Заманхъулёй,
Кёрдзыны хъёуёй арёх
уазёгуаты Елхотмё цыдис
бирё адём, уыдон-иу сё-
хи бафёдзёхстой Уастыр-
джийыл, кёй зёгъын ёй
хъёуы, нуазгё дёр ёмё-
иу хёргё дёр бакодтой,
фёлё сё фёстё ёфс-
найд нё цыдис. Куыд
фёстёмё кувёндон ёх-
гёд ёрцыдис. Абон дёр
йё рёзты чи фёцёуы,
уыдон сё худтё сисынц
ёмё сёхи ныффёдзёх-
сынц Ёрджынарёджы
Уастырджийыл.
Елхоты хистёрты ба-

фёндыд фёзмё ёрхёс-
сын кувёндон, цёмёй ма
хъуыса, Эльзёйы загъдау,
Дзывгъисы кой куыд рай-
хъуыст, ахём цаутё.
Хъаныхъуатё кадджын

мыггаг сты канд Елхоты
нё, фёлё ёнёхъён
Ирыстоны дёр. Хъаны-
хъуаты Хъуырманы фырт

Таймураз йё цардёмбал
Изетёимё сфёнд кодтой
кувёндон сног кёнын.
Таймураз Кёрдзыны хъёу
ёмё Елхоты цёрджытёй
сарёзта хорз актив, уы-
мён ёмё дзы уыдис тынг
бирё куыст. Фыццаджы-
дёр, бынат расыгъдёг
кодтой, стёй уёд бав-
нёлдтой арёзтадон куы-
стытём. Ёз ёргом ныхас
уымён кёнын,   ёмё
Хъуырманы фыртён
Ирыстон ёмё сыхаг рес-
публикёйы дёр бирё ис
зонгётё, ёмё фембырд
кодта бирё арёзтадон
ёрмёг. Кувёндон саразы-
ныл бирё хёрдзтё
бахъуыд, ёмё сё йё би-
нонтимё ёххёст кодта.
Ёрджынарёджы Уас-

тырджийы кувёндоны
сыгъдёгдзинад, цы
бёстыхёйттё дзы арёзт
ёрцыдис, уыдон аивдзи-
надёй зёрдё рухс кёны.
Зёдбадёнён дёр раза-
мынд дёттын хъёуы, ёр-
вылбон ём цёст дарын
хъёуы.
Таймураз йёхицёй

куыд домаг у, афтё домы
кувёндоны сыгъдёгдзина-
дыл архайджытёй дёр,
ёмё цёхёртё уымён ка-
лы.
Бирётёй фехъусён ис,

Хъаныхъуаты кувёндон ёй
цёмён хонём, зёгъгё.
Фёлё, мёнмё гёсгё,
кувёндон у фёндагсар
Уастырджийы номыл,
аразгё та йё скодта Хъа-
ныхъуаты Хъуырманы
фырт Таймураз йё бинон-

тимё, ёмё йё дзырддаг
кёныны бёсты йё фарс-
мё балёууын хъёуы. Ам
цы ёхцайы фёрёзтё,
мысайнёгтё ёрёмбырд
вёййы, уыдон хардзгонд
цёуынц ёхсёз кусёгыл,
электрон тыхён бафиды,
арёх  цёстуарзон ёххуыс
бакёны сывёллётты рёв-
дауёндёттён, скъолатён,
фёкёсинаг бинонтён
рафыссы, куыд районы
газет "Размё", афтё
"Рёстдзинад" дёр.  
Автотрассёмё у тынг

хёстёг, фёндаггонтё
арёх баздёхынц сёхи
Уастырджийыл ныф-
фёдзёхсынмё, ёмё сё
фёндаг рауайы сёхи
фёндиаг. Таймураз сын
кёддёриддёр зёрдиаг
арфё ракёны ёмё сын
фёзёгъы, фёндараст ут,
зёгъгё. Ноджы ма ам ёр-
вылаз  сентябры вёййы
нёртон куывд дёр.
Дзёгъёл ныхасы бёсты

хуыздёр уаид Таймуразён
арфёйы ныхёстё зё-
гъын, уымён ёмё у ар-
фёйаг. Бафёзминаг у
Ирыстоны кувёндттён се
'ппётён дёр. Ёз ацы ёр-
мёг уымён ныффыстон,
ёмё  чидёртё афтё
фёрсынц, Таймураз, дам,
ын хицау цёмён у. Фёлё,
уёлдёр куыд загътон, аф-
тё, уый у йё алы хъуыдда-
гыл дёр зёрдиаг ар-
хайёг.  
Иу арфёйаг хъуыдда-

гён ма ёнё зёгъгё нёй.
Нё намысджын фёсивё-
дёй бирётё архайынц Ук-
раинёйы сёрмагонд опе-
рацийы. Уыдон хъайтар-
дзинадёй разы у Уёрё-
сейы Президент В. Путин
ёмё нё Гёрзифтонг Тых-
ты министр С. Шойгу. Уы-
дон арфёйы ныхас загъ-
той нё республикёйы
Сёргълёууёг Сергей Ме-
няйлойён сё хъёбатыр-
дзинады тыххёй. Кёрдзы-
ны хъёуккаг ёрыгон лёп-
пу Будзиты Мисикъо ныр
дыккаг аз архайы Украи-
нёйы сёрмагонд ёфсёд-
дон операцийы, ацы азы
дзы уёззау цёф фёци

ёмё уыдис йё хёдзары,
куы сдзёбёх, уёд фё-
стёмё ацыдис. Ёмё йё
мад Мдзийамё чырёг те-
лефонёй афтё радзырд-
та:

— Ёз мёхи фёндагсар
Уастырджийыл бафё-
дзёхсынмё баздёхтён
фёндагмё хёстёг Ёр-
джынарёджы кувёндон-
мё. Иу хёрзконд, ацёргё
лёг мё размё рацыдис,
Таймураз, зёгъгё, йём
дзырдтой. Ёмё куы ба-
зыдта, Украинёйы хёсты
архайёг дён ёмё фё-
стёмё уырдём цёуын,
уый, уёд мё бафёдзёх-
ста фёндагсар Уастыр-
джийыл, ёмё, Хуыцауёй
разы, дён дзёбёх. Фё-
стёдёр куыд базыдтон,
афтёмёй уый уыдис, уы-
цы бёстыхёйттё сара-
зёг, бёлвырддёр зёгъ-
гёйё, кувёндоны разамо-
нёг. Мё зёрдё йын зё-
гъы бирё хорздзинёдтё,
ёнёниздзинад.
Елхотаг лёппу мын аф-

тё радзырдта, Таймураз,
дам, кувёндон сёхи хоны.
Ёвёццёгён, уыцы ныха-
сы ёцёгдзинад кёй ис,
уый алы ёрбацёуёджы
дёр бауырндзён.
Таймураз адёмён кё-

ны хорздзинёдтё, кёд
йё ёнёниздзинад иу чы-
сыл фёцудыдта, уёддёр
йё архайд у кувёндоны
аив ёмё сыгъдёгдзина-
дыл. Кёмёдёрты раст нё
кёсы, кувёндон йёхи кёй
хоны уый, фёлё ма фыс-
ты дзугён дёр разамонёг
куы вёййы. Таймураз цы
хорздзинёдтё сарёзта
йё бинонтимё табуйаг
бынаты, уыдон фенынмё
ёмё фёндагсар Уастыр-
джийыл хи ныффёдзёх-
сынмё ардём чи саккаг
кёны, уыдон ын стыр ар-
фё ракёнынц. Дзёгъёл
ныхасён та уым бынат
нёй. "Гёды, дам, фиумё
не 'ххёссыд ёмё йё мар-
хо хуыдта".

БОГАЗТЫ Арсёмёг,
Ирыстоны 

кадджын ветеран

Фыссынц "Рёстдзинад"-мё 

Ёргом ныхасы къём нёй

Цёрёнуёттё

Рагагъоммёйы 
бёрёггёнёнтё

Гуманитарон ёххуыс

Уымё гёсгё, мидхёсты хёд фёстё,
уыцы уёззау мёгуыр заман, 1924 азы 1
январы Хуссар Ирыстоны фёзынд ирон
газет "Хурзёрин". Уёдмё Цёгаты дёр
ёмё Хуссары дёр ирон ёвзагыл цы
цалдёр газеты фёзынд, уыдоны рёстё-
джы уылёнтё аныхъуырдтой, цёрёццаг
дзы ничи разынд "Хурзёрин" ёмё "Рёст-
дзинад" йеддёмё. Уыдон кёрёдзи фё-
дыл рацыдысты иу азмё. 
Газеты рацыд уыд рёстёджы домён,

талынг, ёнахуыргонд адёмён ёцёг хур-
ыскастау. Ёвдыста ног царды ёнтыстытё,
йё фёрстыл мыхуыр цыдысты дуджы
ивёнтё, ахуырад ёмё сёудёджерады
рёзт, тох кодта зёронд, ёппаринаг
ёгъдёутты ныхмё, Фыдыбёстёйы Стыр
хёсты заман Советон Ёфсады ёнтысты-
тё, разёнгардёй мыхуыр кодта ирон
классикты уацмыстё. 

"Хурзёрин"-ён йё фыццаг редакто-
рёй ёвзёрст ёрцыд ахуыргонд ёмё ёх-
сёнадон архайёг Плиты Арон. Уый
фёстё дзы алы азты редактортёй
куыстой Беджызаты Чермен, Уалыты
Димитр, Гасситы Исмел ёмё Виктор,
Гаглойты Аким, Зассеты Филипп,
Цхуырбаты Никъала, Голоты Влади-
мир, Джиоты Солёман, Куымёридта-
ты Алыксандр, Тедеты Павел, Мулдар-
ты Таймураз, Харебаты Леонид, Дзуц-
цаты Хадзы-Мурат, Хуыгаты Анатоли,
Гёбёраты Юри, Цгъойты Аринё, Биа-
зырты Роланд… 
Адонёй, зёгъён ис, сёйраг редакто-

рёй курдиатджын фыссёг Гёбёраты
Юрийё фылдёр ничи бакуыста. Газеты
сёргъы ёрлёууыд суанг 90-ём азты кё-
рон, уыцы тыхст ёмё гёвзыкк заман ёмё
дзы фёкуыста ёрёджыйы онг. Гёбё-
райы-фырт йё хёдивёг Биазырты Ролан-
димё скодтой ёнгом, куыстхъом коллек-
тив, стыр бавёрён, бирё ногдзинёдтё
бахастой газеты куыстмё ёмё арфёйаг
уёд. Газеты куыст куыд зын ёмё бёрнон
у, уый ничи бамбардзён, уым чи нё ба-
куыста, уыдонёй. Фёлё, цыфёнды уа-
вёрты дёр, газет ёнёкъуылымпыйё цыд
кёддёриддёр. 

"Хурзёрин"-ы алы рёстёджыты куыс-
той зынгё ирон фысджытё Дзугаты
Гиуёрги, Асаты Реуаз, Гафез, Мёргъиты
Къоста, Гёбулты Мелитон, Харебаты
Леонид, Букуылты Алыкси, Козаты Исидор,
Бекъойты Елиоз, Нартыхты Григол, Гаглой-
ты Григол, Къёбысты Зауыр, Хъазиты
Мелитон, Пухаты Петро, Плиты Феликс,
Хуыгаты Уасил, Гобозты Валери, Габуты
Хазби, Гёбёраты Тенгиз… 

Сё рёстёджы газеты куыстмё стыр
ёвёрён бахастой фёлтёрдджын журна-
листтё: Гёджиты Степан, Дзуццаты Ди-
митр, Тасойты Баграт, Дыгъуызты Гриша,
Гуыбеты Юри, Туаты Шота, Хуриты Гиви,
Уалыты Лизё, Гасситы Моисей, Хозиты
Петр ёмё бирё ёндёртё. Адонёй абон
бирётё не 'хсён нал сты ёмё рухсаг
уёнт!
Бирё цёлхдурты сёрты рахызт газет.

Дугимё ивта йё ном дёр. Йё райгуырды
рёстёджы йыл ёвёрд ёрцыд ном "Хур-
зёрин", фёлё 1930 азёй 1954 азмё ивд
ёрцыд "Коммунист"-ёй. 1954 азёй 1991
азмё йё схуыдтой "Советон Ирыстон".
Фёлё цёдис куы ныппырх, уёд та уыцы
ном дёр дуджы домёнтён дзуапп нал лё-
вёрдта ёмё та 1991 азёй абоны онг хёс-
сы йё раздёры ном -"Хурзёрин". Кёд йё
нёмттё ивтой, уёддёр йё нысан, йё ми-
дис никуы аивта. 
Мён зёгъын фёнды, газет мын мёхи

царды дёр цы стыр бынат бацахста, уый
тыххёй. Никуы хъуыды кёнын Гуырдзысто-
ны цёргёйё дёр ёмё йё нё бинонтё
нё рафыстой, фёстёдёр ма сыл бафтыд
Цёгат Ирыстоны мыхуыр дёр. Бирё мы-
синёгтё мын ис йемё баст. Уёд, ёвда-
йём, ёстайём азты хуынд "Советон
Ирыстон". Дард Къахеты-иу хурыскастау
уыд газеты фенд, цыдёр фарн нём хаста,
баста нё Ирыстонимё. Ёрхъёцмё-иу нал
лёууыдтён постхёссёджы ёрбацыдмё
ёмё-иу йё размё фёлыгъдтён, цёмёй
газет тагъддёр мё къухы бафта. Абон дёр
ма сё хъуыды кёнын, уёд газет цёуылты
фыста, уыцы мидисджын ёрмёджытёй
бирётё. Кёд нырма скъолайы ахуыр код-
тон, уёддёр-иу дзы мёхи ёрмёджытё
дёр арёх фёзындысты.  Иу чысыл дёр
кёд ирондзинадмё, журналистикёмё ис-
ты бар дарын, уёд мын уым стыр ахъаз
фёцис "Хурзёрин". 
Кёй зёгъын ёй хъёуы, газет мёгуыр

заманы фёзынд, мидхёсты, стёй Фыды-
бёстёйы Стыр хёсты рёстёг йё зындзи-
нёдтё дёр бирё уыдаиккой, фёлё къад-
дёр мёгуыры бонтё нё арвыстой 90-ём
азты дёр. Хёстарыд, ёнёрухс горёты,
уазал ёмё ёххормагёй, цалдёргай мёй-
ты ёнёмыздёй, уёддёр йё рёстёгыл
цыд газет. Дзёнётыбадинаг Дзуццаты
Хадзы-Муратёй-иу арёх фехъуыстон, сё
уазал кусёнуётты бадгёйё-иу сё къухтё

куыд бандёвтой ёмё ёрмкъухты куыд
фыстой. Уёдё ма сё газет уадзынёй
уёлдай хъуыд сё бинонты дарын, ёхсёв-
бонмё дзул ёлхёнынмё рады лёууын,
дон, хёринаг, дзаума амал кёнын. Уыцы
уавёрты уым чи фёкуыста ёмё хуыздёр
цардагур йё сёр чи нё бафснайдта, уы-
донён удёгасёй дёр цыртдзёвёнтё сё-
вёрын ёмбёлы. Ёцёг патриоттё уыдон
уыдысты. Ирыстон ахём адёймёгтёй
хъёздыг у. Ахёмты руаджы цыфёнды уа-
вёрты дёр газет нё фесёфт ёмё цёуы
абон дёр. Газет адёмы цард ёвдисёг
айдён у ёмё уый бахъахъхъёнын —
арфёйаг хъуыддаг.
Абон "Хурзёрин" йё зёрин балцы ёр-

хёццё йё сёдё азы бонмё. Йё куыры-
хон кары бацыди. Сёдё азмё газет цас
сарёзта, уыдон зын ранымайён сты. Газе-
ты раздёры фёлтёрдджын кусджытё сё
фарн, сё ном ныууагътой газеты. Абон
дёр йё уадзыныл зёрдиагёй кусынц йё
коллектив, разамынд ын дётты йё сёйраг
редактор, курдиатджын журналист Дамбег-
ты Иринё йё хёдивёг Биазырты Ролан-
димё. Сё куыст ёнёкъуыхцыйё ёххёст
кёнынц бёрнон нымёрдар Дзебысаты Гу-
ло, йё хёдивджытё Гуыцмёзты Евелинё
ёмё Ёлборты Агуындё, журналисттё
Джиоты Екатеринё, Осиаты Индирё, Хуы-
биаты Никъала, Гёззаты Иван, Бестауты
Валя, Джиоты Алыксандр, Джусойты Нинё,
Уазёгты Марфа, Цхуырбаты Ларисё,
Къёбулты Маринё, Танделаты Виленё,
Кокайты Зёринё… Корректортё Лалыты
Ленё, Джиоты Фатимё, Хуыгаты Миленё,
Дыгъуызты Зёринё, тёлмацгёнёг
Цыбырты Анжелё, техникон кусджытё
Дриаты Лейлё, Гёбёраты Мёдинё,
Уалыты Алисё, Чертхъоты Жаннё…  Адоны

руаджы газет у мидисджын, ис дзы алы-
хуызон тематикон ёрмёджытё нё абоны
цард ёмё ивгъуыдыл. Уёлдёр ранымад
кусджытёй дёр ёмё ныры уёттёй дёр
кёд исчи ферох, уёд хатыр курын.

"Газеты рацыд уыд рёстёджы домён.
Уёды заманы адёмён сё фылдёр хай
ёнахуыргонд уыдысты, се 'хсён хъуыд
рухстауён куыст ёмё арфёйаг хъуыддаг

сарёзтой уёды интеллигенци. "Хурзёрин"
сём канд ног хабёрттё нё хаста, фёлё
сё ахуыр кодта кёсын ёмё фыссыныл.
Уымё гёсгё, йё нысаниуёг стыр уыд.
Ахём газеты сёргъы куы ёрлёууёй, уёд
дзы дё размё чи фёкуыста, уыдоны ар-
фёйаг традицитё дарддёр хъуамё хёс-
сай. Нырма афтё бирё нёма кусын ёмё
мё фёндтёй мё къухы саразын бирё
нёма бафтыди, фёлё архайём. Ам бирё
хорз адём кусы, ис нём ветерантё. Уыдон
мын дёттынц ныфс, сё фёлтёрддзинад.
Фёлё, хорз уаид, кёстёртё нём арёх-
дёр куы цёуиккой. Ёнусон ничи у ёмё
фидёнён ног фёлтёр куы нё схъомыл
кёнём, уёд нё куыст цы у. Зёгъын ма
мё фёнды абоны зындзинёдты тыххёй:
адём гёххётты мыхуырёй ахызтысты
электронон хабархёссёг фёрёзтём, уый
аххосёй, хъыгагён, газетён йё тираж
бынтондёр ёрхаудта. Хицауады, стёй адё-
мы 'рдыгёй нын ёххуысгёнёг куы нё уа,
уёд нын тынг фёзын уыдзён", — загъта га-
зеты сёйраг редактор Дамбегты Иринё.
Хурыл дёр, дам, сау тёппытё вёййы.

Газеты куысты, кёй зёгъын ёй хъёуы, ис
аиппытё дёр. Хорз уаид, алы журналист
дёр исты темё куы райсид ёмё йыл мёй
иу хатт сёрмагонд тематикон фёрстё куы
аразид, ёндёр газетты куыд у, афтё. Кё-
нё, газет раздёрау йе 'ргом фылдёр куы
аздахид нё фыдёлты рагон хабёрттём.
Хъуыды кёнын рубрикё "Сахълёу". Уый
бынмё мыхуыргонд цыдысты расыггён-
джыты, магусаты, давджыты ныхмё хъёл-
дзёг ёрмёджытё ёмё-иу сё нысаныл
сёмбёлдысты. Уыцы традицитё сног кё-
нынёй бирё фёхъёздыгдёр уаид газеты
мидис.

Ёмё, мёнмё гёсгё, сёйрагдёр та у
Цёгат Ирыстоны газет "Рёстдзинад"-имё
ёнгомдёр бастдзинёдтё сфидар кёнын.
Рёстёгёй-рёстёгмё кёрёдзийы ёр-
мёджытёй сёрмагонд фёрстё аразын.
Ивгъуыд азты "Рёстдзинад" ёмё "Хурзё-
рин"-ён уыд пайдайаг ёмгуыстады баст-
дзинёдтё, фёрнёйдзаг традицитё. Ёр-
вылаз дёр коллективтё ёмбёлдысты куы

Хуссар, куы Цёгатаг хайы, сё газетты
фёрстыл мыхуыр кодтой кёрёдзийы ёр-
мёджытё. Уыцы ёмгуыстадён уыд стыр
хъомыладон ёмё патриотон нысаниуёг.
Фёлё, хъыгагён, фёстаг азты уыцы ар-
фёйаг ёгъдау бамынёг. Фёлё та дыууё
азы размё уыцы арфёйаг хъёппёрис
сног кодтой "Хурзёрин"-ы уёды сёйраг
редактор Гёбёраты Юри ёмё "Рёстдзи-
над"-ы сёйраг редактор Хозиты Барис.
Мёнмё гёсгё, уыцы традици хъёуы
дарддёр хёссын.
Стёй ма мё бафёрсын фёнды мёхи

ёмё газеткёсджыты номёй: Цёгат
Ирыстоны цёрджытён "Хурзёрин"
рафыссён цёуылнёуал ис? Цалдёр азы
размё газет посты каталогтёй ист ёрцыд.
Посты амы разамынд нын куыд загътой,
афтёмёй Хуссар Ирыстон сси хёдбар
паддзахад ёмё сё цёмёй Уёрёсейы
мыхуыры каталогмё бахёссой, уый
тыххёй гёххёттытё саразын хъёуы
Мёскуыйы. Аразгё та йё хъуамё скёной
Хуссар Ирыстоны ёмбёлгё оргёнтё.
Редакторёй иууыл уёлдёр хицауы онг
кёмён нё балёгъстё кодтам, кёмё нё
фёцыдыстём, ахём нал баззад, фёлё
абоны онг дёр уавёр нё аивта. Базза-
дысты Цёгат Ирыстоны цёрджытё ёнё
газетёй. 
Абон кёд техникёйы дуг у, кёд мыхуы-

ры кад бирёбёрцёй ёрхаудта, уёддёр
ма йё ирон фарны уидёгтё зёрдёйё чи
уарзы, ирон мыхуыр зынаргъ кёмён у,
ахёмтё бирё ис ёмё уый рох кёнын нё
хъёуы. "Хурзёрин"-ён та йё 100 азы бон
нё зёрдё зёгъы сфёлдыстадон ён-
тыстытё. Хуыцау ёй Ирыстонмё фарны
хабёрттё хёссёг фёкёнёд.

Мё хъуыдымё гёсгё, иунёг адёмыхатты дёр ёххёст адёмыл баны-
майён нёй, сёхи культурё, ёвзаг, литературё, аивад сын куы нё уа,
уёд. Уый раджы бамбёрстой нё фыдёлтё дёр ёмё кёд мёгуыр цард
кодтой, мидхёст, стёй та Фыдыбёстёйы Стыр хёст сё сёфты къахыл
ныллёууын кодтой, уёддёр сё ных ахуырмё, рухстауён куыстмё
сарёзтой. Адём ёй бамбёрстой, ёнё ахуырёй, чиныгёй уырыссаг
адёмы 'хсён фесёфдзысты, размё никуы рацёудзысты. 

““ХХуурр зз аа рриинн ””   ——  
110000  аа ззыы

ХЪУЫЛАТЫ Созырыхъо

“Хурзёрин”
Талынг, мёйдар ёхсёв сусёг хуыснёгау
Тар кёмттёй айста йёхи…
Хёхтё сёууон рухсмё рагон ёфсёдтау,
Арвмё ивазынц сёхи.

"Хурзёрин, "Хурзёрин", — сёрвётёй зары,
Цингёнгё хохаг фыййау.
'Гас дуне уымён йё зёрдё ёмбары,
Зарёгыл не 'вёры фау.

Бирё зындзинёдтё, бирё фыдбонтё
Равдыста махён нё дуг.
Знагимё тохы ёрвыстам нё бонтё,
Барыл лёвёрдтам нё туг.

"Хурзёрин"! Абон фыдёхсёв фётёрдзён,
Махён та байсдзён нё маст…
"Хурзёрин"-ы фёстё хур дёр скёсдзён!..
Цёйут, нё фёндаг уёд раст!

ХАРЕБАТЫ  Леонид
Арфёйагён — арфё

Ды дё мёнён сыгъдёг зёрин,
Мё буц газет, мё "Хурзёрин".
Хуссар Ирён — йё фидиуёг,
Ёмё ноджы йё дидинёг.
Зилыс хъёугай Иры зёххыл,
Кёддёриддёр боны цъёхтыл.
Алы ирон хёдзарён дёр
Ды бахойыс йё рудзгуытё…
Бахёссыс ём фёччийыдзаг
Ирон дзырдён йё фёрдгуытё…
Сыгъзёрин дё, сыгъдёг зёрин,
Мё уды цин, мё "Хурзёрин".
Дёуёй буц у нё Иры зёхх
Ёмё йын ныр дё ныхас зёгъ.
Афон дын у, Иры бёстё,
Баиу кёнай дё къабёзтё!
Ды дё махён сыгъдёг зёрин,
Дё ныхас зёгъ, нё "Хурзёрин"!
Бакёндзён нын стыр ёххуыс
Нё ныфсы лёг — стыр Уырыс!
Ды дё махён сыгъдёг зёрин
Нё удлёууён, нё "ХУРЗЁРИН!"

ХЪОТАЙТЫ Мария, 
Хуссар Ирыстоны информаци ёмё мыхуыры коми-

теты сёрдар:

Мёнмё гёсгё, "Хурзёрин" иннё газетты 'хсён ах-
сы сёйраг бынат. Уымён ёмё нё мадёлон ёвзагыл у.
Йё равзёрдёй фёстёмё стыр бавёрён бахаста ирон
ёвзаджы рёзтмё. Ацы газеты фёкуыстой Ирыстоны
зынгё фысджытё, кёцытё йё фёрстыл ёвдыстой нё
адёмы цинтё ёмё хъыгтё алывёрсыгёй. Уыдонён га-
зетёй сё фарн макуы хъуамё фесёфа. Ныфс мё ис,
сё кад сын абоны кусджытё дарддёр кёй хёсдзысты. 
Уый ма мё фёнды зёгъын ёмё цард ныртёккё у

хёццё, зын, адём сты тыхст. Ахём уавёрты коллекти-
вы 'хсён хатт алцы дёр рауайы, кём быцёу ныхас, кём
зёрдёхудт ёмё уыдон хъёуы мидёгёй, аскъуыддзаг
кёнын. Алцы ёддёмё скъёфын аив нёу.
Чидёриддёр ацы газеты кусы, уыдонён зёрдёбын

арфё кёнын йё 100 азы юбилейы фёдыл. Ног аз сын
бирё хёрзтё ёрхёссёд!

Фарс 

бацёттё кодта

ДЖУСОЙТЫ Нинё

ДЖИГОЛАТЫ Иван, 
Дзёуджыхъёу

Газет "Хурзёрин" мё хёлар у мё сабибонтёй фё-
стёмё. Нё фёразын ёнё ирон газет. Иухатт улёфын-
мё уыдтён Абхазийы сёйраг горёт Сухумы. Дыууё
бынёттон лёгимё дзы фёзонгё стём. Иу рёстёджы
бацыдыстём библиотекёмё. Мё зонгётё библиотек-
ёйы кусёг чызгён сёхи 'взагыл цыдёртё адзырдтой.
Уый ауад ёмё мём ёнёхъён тыхтон ёрбахаста "Со-
ветон Ирыстон" ёмё "Рёстдзинад"-ы газеттё. Мёнён
сё фенд афтё ёхсызгон уыд, раст цыма хёдзары мё
бинонты 'хсён февзёрдтён. Куыд мын радзырдтой,
афтёмёй нын нё газеттё истой уырдём.
Ёцёг, стыр хъыгагён, цалдёр азы ёнёхай фестём

нё уарзон газетёй. Нал ёй ис рафыссён, систой йё
посты каталогтёй. Кёдём нё фёцыдыстём, кёдём
нё фёхъаст кодтам, ахём нал баззад, фёлё нын ёй
нал раздёхтой. Йё юбилеймё нын исчи уыцы хорздзи-
над куы скёнид, цёмёй та нё хёдзёртты фёзына. Йё
коллективён та газеты юбилейы фёдыл мё зёрдё зё-
гъы сабыр арвы бын кусын ёмё сфёлдыстадон ёнты-
стытё.

Фарн ёмё уёлахизы фидиуёг

КЪЁБЫСТЫ Павел, 
Цхинвал

Газет куы рацыд, уёд дзы мё фыд дёр акуыста. Уё-
ды заман газеттё чи нё иста, ахёмтё бирё нё уыд.
Кём уыд уёд интернет, телефонтё ёмё адём инфор-
маци уырдыгёй истой. Се 'ппёт кёсын дёр нёма зыд-
той, фёлё чи зыдта, уыдон ёй иннётён кастысты. Раз-
дёр азты Чъребайы цардис бирё гуырдзиёгтё, соми-
хёгтё, дзуттёгтё ёмё диссаг уый у, уыдон дёр-иу
кёй рафыстой "Хурзёрин". Уарзём ёй, зёгъгё-иу, сё
ныхас уыд ёмё-иу ёй искёмён кёсын кодтой. Газет,
уёлдайдёр ирон газет, афтё кадджын уыд ёмё дзы
фётёгены бёсты пайда кёнын никёй цёст уарзта.
Стыр хёзнайау сё ёвёрдёй дардтой. 
Ёз мёхёдёг, мё сабибонтёй абоны онг, никуы фё-

цух дён мё уарзон газетёй. Уымёй дарддёр ма исын
"Рёстдзинад" дёр. Арфё кёнын "Хурзёрин"-ы кусджы-
тён газеты 100 азы юбилейы фёдыл. Уё сисы бырын-
къёй ёвзёрдзинад адёмы тёрхонмё куыд хёссат, ар-
фёйаг, хорз хъуыддёгтё та цёвиттонён, ахём арфё
уын мё зёрдё зёгъы.

““РРёёссттддззииннаадд””--ыы   ууааззёёгг
——  ггааззеетт   ““ХХууррззёёрриинн””

Цёмёй страусы айк
къуыдырвых скёнай,
уый тыххёй йё фыцын
хъёуы дыууё сахаты.


Иу милуан доллёры

купюрётёй иугай
доллёртёй  ласдзён
иу тоннё.


Номдзыд уырыссаг

поэт  Корней Чуков-
скийы  ёцёг мыггаг
ёмё ном — Николай
Василийы фырт Корней-
чуков.


АИШ-ы адём фыл-

дёр мёлынц,  тамако
кёй дымынц, уый
аххосёй. Уёрёсейы
цёрджытён та сё
зианхёссёг у  карз
нозт.


Цёмёй адёймаг уы-

цы иу рёстёг  хур ёмё
арвёрдын уына, уымён
ёй бахъёудзён сёрма-
гонд оптикон ёвгтё.


Дунейы ёппёты

хёцагдёр куыдз у
немыцаг овчаркё.


Китайёгтё  сё дён-

дёгтё  сёрмагонд
пастё ёмё щеткёйё
не 'хсынц, фёлё сё
дёндёгтё ранхъёв-
зынц  цъёх цайё.


Австриаг  пианист

Пауль Витгенштейнён
йё рахиз къух  алыг
кодтой фыццаг дунеон
хёсты рёстёг. Фё-
лё уёддёр  рахиз
къухёй дёр иттёг
хорз цагъта. Ёмё йё
ном айхъуыст дуне-
йыл.


Бразилийы цёрджы-

тё сёхи найынц бон  3-
4 хатты. Уазёгуаты сём
куы бацёуай, уёддёр
хъуамё фынгыл ёрба-
дыны размё дёхи фы-
сымтём цынайай. 

Бакёс, базон

Фёндагон-патрулон службёйы хицён взводы
инспектор Датиты Хъазыбег ёмё Таймураз, хёдтул-
гёскъёрджытё ёмё фистёгцёуджытимё ныхас
кёнгёйё, дзырдтой, фёндагыл цёуыны фётк феха-
лыны фёстиуджытё уёззау кёй сты, арёх уый аххо-
сёй ёвирхъау цаутё кёй ёрцёуы.
Мадзалы сёйраг нысан уыдис профилактикон куыст

фёкарздёр кёнын, хёдтулгёскъёрджытё ёмё
фистёгцёуджытё фёндаджы змёлды фётк ма 'руа-
дзынмё цёст дарын.

Иу хатт дёр ма сидём хёдтулгёскъёрджытём.
Рагацау-иу уё цыды хъёд фёсабырдёр кёнут
фистёгцёуджыты уаццагмё ёрбахёццё кёнгёйё,
фёндаг-иу сын радтут. Сывёллёттём лёмбынёг уё
цёст дарут ахуырадон уагдёттё, рёвдауёндёттё,
спортивон фёзтё ёмё фёлладуадзён бынёттём
хёстёг.
Фистёгцёуджытё дёр хъуамё сё зёрдыл дарой,

фёндаджы сёрты рухснысаны кёрдёгхуыз, нысаныл
хизгёйё дёр, афёлгёсын кёй хъёуы, хёдтулгётё
ёрлёууыдысты ёмё уын фёндаг дёттынц, уымё.
Рухснысан кём нёй, уыцы фёсуынджы сёрты хиз-
гёйё, къёрцхъус ут, уё капюшонтё раласут, кёсын-
мё уё чи хъыгдары, уыцы предметтё аиуварс кёнут,
кёсут фёндаджы зылдмё. Талынджы пайда кёнут
рухсздахёг элементтёй. Уёхи фыдбылызёй хъахъ-
хъёнут!

ГЁЗЗАТЫ Зёринё,
РЦИ-Аланийы Мидхъуыддёгты 

министрады Алагиры районы хайады 
бастдзинёдты инспектор

Алагиры районёй

Фёндаджы 
ёдасдзинадён 

Алагиры районы фёндагон-транспортон фыд-
былызтё не 'руадзыны тыххёй РЦИ-Аланийы
Мидхъуыддёгты министрады Алагиры районы
хайады Паддзахадон автоинспекци ёхсёнадон
советы уёнг Ханайты Таймуразимё архайдтой
профилактикон мадзал "Фистёгцёуёг"-ы.

Дзырдбыд 
Дзуаппытё 
13 январы
мыхуыргонд
дзырдбыдён
ФЁРСЫРДЁМ:
9. Уацхёссёг. 10.

Зёххъёдур. 11. Къуда.
12. Ёхсёнад. 15.
Сёрак. 18. Тёрных. 20.
Ёндах. 21. Скъуда. 23.
"Усгуртё". 25.
Мёнгард. 27. Ёрвад.
28. Куывд. 31.
Дзымари. 32. Хъызлар.
35. Ёнёлаз. 37. Туман.
38. Фёрдыг. 40. Халас.
42. Америкё. 45.
Ёмбис. 49.
Мёрддзёст. 50.
Гёдыбёлас.

БЫНЫРДЁМ:
1. Рагъ. 2. Аходён.

3. Аст. 4. Хёрх. 5.
Гёда. 6. Ехс. 7.
Бёлёгъ. 8. Тута. 13.
Сёнк. 14. Нуар. 16.
Тхотю. 17. Асгёл. 19.
Ёхсёрдзён. 22.
Дурёвзалы. 24. Ударм.
26. Гауыз. 29. Прозё.
30. Къофи. 33. Дуне.
34. Дани. 36. Луандё.
39. Рёмпёг. 41. Арён.
43. Маст. 44.... къём... .
46. Ивар. 47. Азу. 48.
Пыл.

ФЁРСЫРДЁМ: 2. Хъёддаг маргъ. 9. Уёрдоны хай. 10. Хуынхёссён
дзаума. 12. Диссаджы уадындз. 13. Згъёр. 14. Артаг. 17. Литературон
жанр. 19. Хёлафы хай. 20. Цёрджыты радон нымад. 22. Амонд йё
хъахъхъёнёг... ёвзёрён! (Къоста). 24. Къухылхёцёджы ёмбал. 26.
Бёлас. 30. Фёлгонц, хуызист. 31. Биноныг адёймаг. 33. Хёрзиуёг. 36.
Хёмпёлгёрдёг. 37. Хёрынён бёзгё хъёддаг зайёгой. 39. Хъуыстгонд,
номдзыд. 40. Фёлитой. 42. Къодах. 45. Хёринаджы хъацён. 47. Хёццё,
ёмтъеры. 48. Арткалёг хох Ираны. 51. Лыстёг цёрёгой. 52. Азиаг
паддзахады сёйраг горёт. 53. Ёнтъыснёг, ёрхёндёг, ныфссаст. 54.
Хъёдгом.

БЫНЫРДЁМ: 1. Хос амад. 3. Буары хай. 4. Сугтён бынат. 5.
Адёймагён пайдахёссёг цёрёгой. 6. Арёзтадон ёрмёг. 7. Нымёц. 8.
Сёры хай. 9. Зетийы фых луаси. 11. Къуымёл. 15. Грамматикон хауён. 16.
Ирон хёринаг. 18. Сёнхёссён мигёнён. 21. Хъуджы лёппын. 23. Хор. 25.
Тас. 27. Хъёддаг маргъ. 28. Хъуыддаджы лёг ёндёр хёдзармё,
адёммё. 29. Дымгёйы бардуаг ирон мифологийы. 32. Хъуымац. 34. Ёнус.
35. Обау, къуыбыр. 36. Фёз. 38. Хиконд суар. 41. Кёсаг. 43. Ёрдзон
донуат. 44. Ёнёмад кённод ёнёфыд. 45. Бёрёчет. 46. Удгоймаджы
улёфён оргён. 49. Лёнк, тёрф, дзыхъхъ. 50. Цуанон куыдз. 51. Тыхджын
дымгё.

Уалдзыгон бон
афёдз дары.

************
Ёртёхы сисын — хос-

дзауы риссын.

************Цёвёг йёхёдёг нё
кёрды.

************
Цёвёгыл куы нё хё-

цай, уёд хос нё кёрды.

************Хуыздёр цёвёг —
зиууётты гуымсёг.

************Мёрддзаджы рёхсад.

************Уёллаг галау рёува-
дёй цёуы.

************
Нё йын къаты бон и,

нё — бёрёгбон.

************Нал ёхсёв зыдта,
нал — бон.

************
Кёндыс куы байтауай,

уёд дзы уардитё не
'рзайдзён.

************
Фыййауы ривёддон

— бирёгъты 'рхъавён.

************Фыййауы фадхос хё-
рёгён минас у.

************Фыййау дардмё уы-
ны.

************Фыййауы зарёгёй
фётён нёры.

************Фысвосимё 'рчъи-
джын лёг хъёуы.

************Уымён йё февнёлд
арт у, арт.

************
Йё удёй арт цёгъды.

************Йё уд ыскъуыны.

************Йё уд хъары.

************Йё къухтём ёмхасён-
тё кёны.

Ёмбисёндтё

Мё бёлццонМё бёлццон
Бинонты уазёг у, цардён йё бындур! 
Арф ёй ёвёрём зёрдёйы рёбын.
Хистёрты фарнёй нё бёласы уидаг,
Буц кёстёртён нын рёсугъд фёд дётты...

Абон нё Иры хъайтардёр кёстёртё
Тохы быдыры ныфсджынёй хёцынц.
Хистёрты кад сын сё тыхён тых дётты,
Мадёлты уарзт та сё хъармдёр кёны.

Иры хъёбултё, уё хорзёхёй, курын,
Цардыл ма, фидар цёугёйё, хёцут!
Фидар бёласау, уё уидёгты тыхёй
Тохы быдыры уёлахиз кёнут.

Нарты фёдонтё стут, тохы кёстёртё,
Кад ёмё намыс уё туджы цёуы.
Зонут, уё уарзон бинонтё 'ёрвылбон
Тынг уём сымахмё ёнхъёлмё кёсынц.

ТЕДЕТЫ Альбинё,
43-ём скъолайы ирон ёвзаг 

ёмё литературёйы ахуыргёнёг 

Хетёгкаты Къостайы но-
мыл Паддзахадон театры
сценёйыл дзёуджыхъёук-
каг артисттё равдисдзыс-
ты дыууё спектаклы — ба-
леттё "Фатимё" ёмё
"Парфюмер. Уарзондзина-
ды кадёг". Ацы дыууё
спектаклы дёр схонён ис,
Мариинаг театры дзёу-
джыхъёуккаг филиалы
фёстаг рёстёг цы спек-
таклтё ёвёрд ёрцыд, уы-
донён сё ирддёртё
ёмё цымыдисагдёртё.
Фыццаг — национ балет

"Фатимё" ёвёрд ёрцыд
зынгё композитор Плиты
Жаннёйы музыкёйы бын-
дурыл, дыккаг та — "Пар-
фюмер. Уарзондзинады
кадёг" — зындгонд немы-
цаг фыссёг ёмё сцена-
рист Патрик Зюскинды ро-

маны бындурыл. Дыууё
спектаклыл дёр бакуыс-
той, цёгатирыстойнаг
филиалы сёйраг балет-
мейстер Суанты Валери
разамынд цы сфёлдыста-
дон къордтён лёвёрдта,
уыдон. 
Балеттыл бёстон куыс-

ты, режиссер, артисттё
ёмё къордты иннё уёнг-
ты удуёлдай архайд ёмё
мидхъуырдухёнты фёрцы
аивадуарзджыты размё

рахастой зёрдёмёхъар-
гё, тёмёнтё калгё фёл-
гонцтё... Хетёгкаты Къос-
тайы поэмё "Фатимё"-йы
ёрмёгыл фыст балет у
хёдбындур национ уац-
мыс, карзёй дзы ёвдыст
ёрцыдысты цард ёмё
мёлёты ныхмёлёуддзи-
над, уарзондзинады хъо-
мыс ёмё гадзрахатдзина-
ды фёстиуджытё. Къос-
тайы поэмёйы трагедийы
тёваг композитор йё кур-
диатёй фёхъомысджын
кодта зёрдёагайгё сим-
фонион музыкёйё... Уё-
дё, "Парфюмер"-ы сюжет
дёр йёхимё раздёхта
аивадуарзджыты ёргом.
Спектаклмё чи бакаст, уы-
цы адём уайтагъддёр
фёбёрёг кодтой дёсны
хореографи, аив декора-
цитё ёмё балеты архай-
джыты рёсугъд уёлёда-
рёс... Ёппёт уыцы ёу-
уёлты фёрцы "Пар-
фюмер" сёрттывта ног
ахорёнтёй. 
Ныр та Мариинаг театры

артисттё уыцы спектакл-
тё рахёсдзысты хуссар-
ирыстойнаг аивадуарз-

джыты рёгъмё — 22 янва-
ры театрдзаутё фен-
дзысты балет “Фатимё”,
24 январы та — балет
“Парфюмер. Уарзондзина-
ды кадёг”. Сфёлдыстадон
балцы агъоммё аныхас
кодтам театры дзёуджы-
хъёуккаг филиалы сёйраг
балетмейстер Суанты Ва-
лериимё. 
Валери нын куыд ра-

дзырдта, афтёмёй театры
артисттён ахём ахсджиаг
гастролон балц Цхинвал-
мё уыдзён фыццаг. "Ацы
иумёйаг сфёлдыстадон
проект ёххёст кёнём
Мариинаг театры филиалы
аивадон разамонёг Герги-
ты Валерийы хъёппёри-
сёй. Уыцы ёууёл ныл
ёвёры ноджы фылдёр
бёрндзинад, цёмёй
ёппёт хъарутёй дёр
бацархайём цхинвайлаг
театрдзауты ма фёфы-
дёнхъёл кёныныл, сё
зёрдётё сын нё аива-
дёй фёцагайыныл. Рагёй
ёмё бёрнонёй цёттё
кёнём нёхи Хуссармё
балцмё. Ацы гастролтё
нын куыд ахсджиаг сты,
уымён ёвдисён у ёр-
мёст нё делегацийы
уёнгты нымёц дёр —
Цхинвалмё абалц кён-
дзысты 75 адёймаджы.
Мё зёрдё дарын, хус-
сарирыстойнаг адём Ма-
риинаг театры артистты
архайдёй разыйё кёй
баззайдзысты, ууыл", —
бафиппайдта Суаны-фырт.
Нё ныхасы кёронбёт-

тёны Валери куыд загъта,
афтёмёй дзы ныфс ис,
ацы проект Цёгат ёмё
Хуссар Ирыстоны, стёй,
дыууё республикёйы
сфёлдыстадон коллектив-
ты 'хсён бастдзинёдтё
кёй фёхъомысджындёр
кёндзён, ног иумёйаг
программётё саразынён
ахъаз кёй фёуыдзён, уы-
мёй.

СЛАНТЫ Аслан

Цёгат — Хуссар: сфёлдыстадон бастдзинёдтё

"Фатимё" ёмё "Парфюмер"
— цхинвайлаг сценёйыл

Хёстёгдёр бонты Бетъырбухы Мариинаг
театры цёгатирыстойнаг филиалы сфёл-
дыстадон къорд цыбыр гастролон балцы
ацёудзён Цхинвалмё. Ахём сфёлдыстадон
проект ёххёстгонд цёуы Мариинаг театры
аивадон разамонёг — директор ГЕРГИТЫ
Валерийы хъёппёрисёй. 

Газеткёсджыты сфёлдыстад

Ныв балет “Парфюмер. Уарзондзинады кадёг”-ёй

Ныв балет “Фатимё”-йё

